
NUNAP ASSINGA 
ATORLUGU 

EQQAAMASAT
Nunap isikkua allanngoraangat, 

tamakku pillugit eqqaamasat 
sumut pisarpat? 

Saqqummersitaq manna 
sumiiffiit tamakku pillugit 

saqqummersitaavoq. 

Tassani oqaluttuat, nunat 
assingi aamma eqqaamasat 

aqqutigalugit silap pissusiata 
allanngoriartornerata kinguneri 

nittarsarneqarput. 

Nunap assingi isiginnaarlugit 
innuttaasut Kalaallit kinguaariit 

nikerartut oqaluttuaat 
paasisaqarfigineqarsinnaapput. 

Nunap qeriuaannartup 
aakkiartornera 

pissutigalugu nunap ilusia 
ukiuni hunnorujukkaani 

nikittuitsuusimagaluartoq, 
maanna allanngoriartorpoq, 
kinaassutsimullu tunngasut 

aamma nikikkiartorput.

Kalaallit Nunaat tamakkerlugu nunap ilusia 
nikikkiartorpoq. Sermeq aakkiartorpoq. Siner-
issap ilusia allanngoriartorpoq. Nunap qeri-
uaannartup aakkiartornermigut illut, aqqus-
erngit kulturikkullu eriagisassat toqqammavii 
innarleriartorpai. Sumiiffiit qangarsuaaniilli 
allanngujaatsuusimasut manna aalaakkaasuu-
junnaarsimapput.

Nikikkiartornerit tamakku satelitsikkut assil-
isani, ilisimatuut uuttortaasarneranni nunallu 
assingini malunnarsilerput. Taamaattoq silap 
pissusiata allanngoriatornerata avatangiisit ki-
siisa sunnersimanngilai. Oqaluttuat, eqqaama-
sat sumiiffinnullu kinaassutsimut tunngassutillit 
aamma eqqorneqarput.

Mapping Memories / Nunap assinga atorlugu 
eqqaamasat tamakkorpiaat misissussallugit 
pilersinneqarsimavoq.

Saqqummersitsinerup matuma Kalaallit 
Nunaat isukkarlugu najugaqartut Iluliarmiul-
lumi namminneq oqaluttuaat katersorlugit 
nittarsarpai. Tamanna pisimavoq apersuinik-
kut, sumiiffinni nunat assingi, assiliivimmik 
assilisat inuillu eqqaamasaat aqqutigalugit, 
suliniullu manna aqqutigalugu takutinneqarpoq 
avatangiisini allannguutit inuillu inuunerminni 
atugaasa allanngornerata ulluinnarni inuuneq, 
kulturi toqqammavigalugu kinaassuseq inuillu 
sumiiffinnut attuumassuteqartarnerat qanoq 
sunnertarneraa.

Oqaluttuat ilaanni oqaluttuarineqarpoq nuna 
qeriuaannartup aakkiartornera silalluunniit 
pissusiata allanngoralersimanera pissutaalluni 
angerlarsimaffiit aarlerinartorsiortinneqalersi-
masut. Allat ileqqutoqqat, piniarnikkut inger-
laartarfitik, ilivitoqqat najortakkallu qangatut 
ikkunnaartut pillugit aarlerinertik tusarliuppaat. 
Tamakku tamarmik takutippaat silap pissusiata 
allanngoriartornerani nipituumik eqqaaneqa-
rneq ajortut, tassa Issittumi pissutsit allann-
gulernerata kingunerisaanik misigissutsikkut 
kulturikkullu aarleqqutaasartut.

Saqqummersitap qiterpiaraa nunap asseru-
jussua, aamma sumiissusersiut digitaliusoq 
oqaluttuat aallaavigalugit suliarineqarsimasoq, 
tassani oqaluttuat assigiinngitsut Kalaallit 
Nunaanni nunap assinganut attuumassutillit 

Kalaallit Nunaat 
nikikkiartortoq 

pillugu oqaluttuat 
assigiinngitsut 80-it tusarnaarneqarsinnaap-
put. Saqqummersitamut takusaasut sumiifiit, 
eqqaamasat, kinguaariillu nikerartut akornanni 
pissutsinik misissuillutik nooqattaarsinnaapput, 
takusinnaassavaallu inuit ataasiakkaat misi-
gisalikkersaarutaat avatangiisit allanngoriar-
tornerannut attuumassuteqartut.

Saqqummersitsinerup tunngaverpiatut aallaav-
igai inuit sukumiisumik apersorneqarsimasut 
qulit, najugarisami suleqataasut peqataasullu 
suleqatigalugit suliat allat. Oqaloqatigiinnerit 
taakku apeqqutit makku aallaavigalugit oqalo-
qatigiinnerupput; inuttut nammineq eqqaama-
sat, sumiiffimmut atassuteqarneq, kinaassuseq 
kulturimut attuumassuteqartoq alisinnerusorlu 
isigalugu Issittumi najugaqartutut siunissamut 
isumaliuutaat.

Mapping Memories / Nunap assinga atorlugu 
eqqaamasat annaasaqarnermut tunngassute-
qaannanngillat. Pinertussuseq, naleqqussarsin-
naaneq, eqqaamasallu pingaaruteqassusiannut 
aamma tunngasuupput. Taamatut oqaluttuat 
atorlugit avitseqartarnerup inuit, sumiiffiit, kin-
guaariillu nikerartut akornanni attuumassute-
qarnerit tammatsaalineqartarput, ingammik 
ukiuni makkunani pilertoqisumik allanngorfiuler-
suni nunap kulturillu isikkuanik nungusaaratar-
sinnaanerinnik aarlerinartorfiusuni.

Suliniutip ilisimatuutut misissuineq, oqaluttu-
arneq, nunap assiliorneq saqqummersitassanillu 
ilusilersuineq aqqutigalugit silap pissusiata al-
lanngoriartornera tigussaanerusumik, inummut 
tunnganerulersillugu inunnullu amerlanerusunut 
tikikkuminartunngorlugu paasiuminarsarpaa. 
Takusaasunut kajumissaarutaavoq namminneq 
sumiiffimminnut sammisap qanoq attuumas-
suteqarnera aammalu nunap ilusia kinaas-
sutsitsinnut atalluinnartoq allanngoriartulerpat 
susoqarnersoq isumaliutigeqqullugu.

Mapping Memories / Nunap assinga atorlugu 
eqqaamasanut tikilluarit.

Saqqummersitsineq Kangiata Illorsuata 
avataanut aamma ingerlaqqittussiaavoq. 
Nittartagaq places.nu, aqqutigalugu Map-
ping Memories / Nunap assinga atorlugu 
eqqaamasat internetikkoortoq misis-
sorneqarsinnaavoq oqaluttuallu Kalaallit 
Nunaata nunataata isikkuanut tunngas-
sutillit itinerusumik paasisaqarfigineqar-
sinnaapput.

Tassanissaaq nunat assingi takutitassiat, 
immiullugit apersukkat, assiliivimmik assil-
isat sumiiffiillu pillugit oqaluttuat naatsut 
imminnut tapertariisinneqarsimapput. 
Sumiiffiit nunap assitallit tassaniittut 
tamarmik najugaqarsimasut misilit-
tagaannik, eqqaamasanik, kinaassutsi-
mut tunngassutillit, ulluinnarni inuuneq 
avatangiisilu allanngorsimanerat pillugu 
oqaluttuartuupput.

Sumiiffiit ilaat meeraanermi eqqaama-
salikkersaarutaapput, piniariartarfiit, 
aqqutit angallavigineqartartut ilaqutariillu 
qangaaniit ileqquinut tunngassutillit. Allat 
sumiiffinnut neriorneqarlutik uloriarnar-
torsiulersimasunut, nunap qeriuaannartup 
aakkiartorneranut sikulluunniit pissusiisa 
allanngorsimanerinut tunngassuteqartu-
upput. Taakku tapertariillutik tamarmik 
silap pissusiata allanngoriartorneranik 
inooriaatsip allanngorsimanera pillugu 
najugaqartut misigisalikkersaarutaattut 
oqaluttuanut toqqorsivittut uummaarissu-
tut aaqqissugaapput.

Nunap assinga digitaliusoq atorlugu 
takuniaasut sumiiffinniit isikkivinnut 
assigiinngitsunut nikeqattaarsinnaapput. 
Oqaluttuallu pinngorfii allorniusat najo-
qqutaralugit misissorneqarsinnaapput, 
aamma apersorlugit oqaluttuartitat 
malittarineqarsinnaapput, nunalluunniit 
sumiiffii assigiinngitsut misissorlugit kin-

Sumiiffiit pillugit 
oqaluttuat misissukkit 

guaariiaat assingiinngitsut  ilimaginngisa-
mik attuumassuteqariasaarsinnaasarner-
at siumorneqarsinnaasarpoq. 

Nunap assingi nalinginnaasut geografimik 
toqqammaveqartut assiginagit, places.
nu-mi sumiiffiit misigissutsinut kulturik-
kullu attuumassuteqartarneri erseqqis-
sarneqartarpoq. Eqqaamasanik, ileqqunik, 
oqaluttuanik kinaassutsimullu tunngasunik 
tassani ulikkaarpoq.

Saqqummiussivik taanna aqqutigalu-
gu saqqummersitaq Ilulissat avataaniit 
aamma alakkarneqarsinnaavoq. Nunar-
suarmi sumiluunniit najugaqaraluaraanni, 
atuarfiit, ilisimatusartut, takuniaasut 
inuillu oqaluttuat taakku saqqummersitaq 
qimareeraluarluguluunniit saqqummiussiv-
ik atorlugu misissueqqissinnaapput.

Qarasaasiakkut attaveqariaaseq taanna 
aqqutigalugu oqaluttuat nunap assinginik 
tapertalerlugit tammaannartussaagaluit 
places.nu-kkoorlugu tammatsaalineqa-
rput. Tassa najugaqartut isumaat pisul-
lu pillugit isiginneriaasii nunarsuatsinni 
Issittoq silallu pissusiata allanngoriar-
tornera pillugu oqallinnermi qulaatiinnarn-
eqartaraluartut, maanna inissaqalerput 
tusarneqarsinnaalerlutillu.
Manna nunap assingatut aalaakkaasu-
tut suliaanngilaq. Piffissap ingerlanerani 
nunap ilusiata allanngorarneratulli suli 
ilaartorneqarsinnaavoq oqaluttuanik, 
eqqaamasanik nunamullu attuumassute-
qarnermik unikkaanik nutaanik.

Nunap assinga qimerlooqqullugu kajumis-
saarpatsigit, oqaluttuartai tusarnaakkit 
sumiiffiillu inuit inuunerannik ilusilersuisi-
masut qanoq ittuusimaneri isumaliutigik-
kit.

Akisók Cortsen

1. Avatangiisera
Uanga atuartuutikkalu najortarparput, 
ataasinngornermiit tallimanngornermut. 
Decemberip januarillu akornanni suliar-
tortarpugut, aasarsiuserluta sila apute-
qanngingaarmat, isseqarani kiattarami. 
Kingumut qiviassagaanni januar 2009-mi 
seqinniarfiup nalaani puigorneq ajori-
ga -30 missaaniittartoq. Suna tamarmi 
aputaasoq. Aput amigaatiginartorujus-
suuvoq, timitta sungiusimasaa silaannaq 
issittoq aputilik silaannarissoq. Avatangi-
isitsinnut peqqinnartoq. Inuuniutitsinnut 
eqquivoq, sikumi aalisartitsisaratta.

2. Suliartortarfiga
Ullaat tamaasa tamaana suliartoraan-
gama soraaraangamalu aqqutigisuaan-
narpara. Ukiut tamaasa aqqusineq 
aaqqinneqartuaannartariaqartoq aqqu-
tigisartagara. Eqqarsaatit pigisarpakka 
“qassinimmita qaleriippa?” Aasakkut 
ajorseriartuaannarami. Allat aamma 
aqquserngit malunnartaqaat, ingammik 
AJB-p ataatigoorluni malissiornartaqaat. 
Aqquserngit qeriuaannartumi aakkiartor-
neri sukkapput. Biilinut sunniuteqartarpoq 
peqqinnanngitsumik. Siunissami allakkut 
aqquserngiortoqarsinnaagaluarpoq.

3. Nunianneq
Siullermik illoqutigiit ornittarparput, 
ilaqutariippassuusarpugullu. Ulluinnar-
tarparput. Augustimi nuniagiartarpugut. 
Kalaalimerngit siaasagassat, qilalugamin-
eq, puisip neqaa nassarsinnaasarpagut. 
Saarullinnianngikkaangatta. Paarnanik 
katerserujussuartarama pingaartittarpara 
paarnaateqarluarnissarput. Nalliuttuni 
atortarpakka. Naasunik qajaasanillu kat-
ersisarpunga. Nammineq orpiliortaratta 
paarnaqutinik ilanngussisarpugut. Nuna 
qeriuaannartumut allannguuteqarsimane-
ranut eqqaasassaqanngilanga.

4. Isikkivik
Meeraaffiginikuuara, ukiut pingasuinnaat 
najornikuuara ilaqutaqarfigalugulu. Eqqa-
amasarpara angerlarserfigiuaannarlugu. 
Orninneqartorujussuusarpoq isikkivik, suna 
tamarmi sikusarami. Piffiit annerpaartaani 
sikumiissinnaasarpugut sammisaqarluta. 
Sikup quppaatigut aalisariarnerit qaleralin-
niartarnerillu. Uanga ataataga, anaanaga, 
aqqalugalu nunaqqatigullu ilagisarpakka. 
Ukiut 30-it takunikuunagu maajimi tako-
qqikkakku sikuusaraluarami sikuunngilaq. 
Nukinnik aallerfigisarpara.

5. Najugaqarfiga
Ilaqutariittut toqqissisimaffipput. Piffik 
annerpaartaa ukiuunerani angerlarsimaffi-
givara, isikkivigissoq, avammut ammasoq. 
Isikkivik uannut pingaartuuvoq, peroramali 
isikkivilimmiittarama pingaartitaraara. 80 
90-ikkunni peroriartorninni imaq sikusarni-
kuuvoq. Meeraanitsinni sikumut aqqarluta 
pisuttuartarnikuuvugut ilaquttat qanigisat 
ilagalugit. Ullumikkut misigineq ajorpakka 
misiginikuusakka, imaq sikussaarnikuugami.

6. Illuaraqarfipput takornariaqarfiusoq
Aasakkuinnaq tikittarparput, takornariar-
passuit ulluinnaq angallallugit aammalu 
ilaqutariittut angalaffigisarlugu. Nammin-
eq pisatsinnik kalaaliminernik nerisarput. 
Inooriaaserput takornarissanut paasikku-
suttarparput. Nammineq umiatsiatsinnik 
illuaraq ornittarparput. Illuaraq pingaarte-
qaarput. Naajarpassuaqartalernikuummat 
piliffiginissaanut ajoqutigisalernikuuagut 
nerisaramikkit, ammassappassuit siorna-
tigut panertittarnikuuagut. Sila aamma 
siallernerulernikuunermik anorlernerullunilu.

Akisók Cortsen
1. Avatangiisera
2. Suliartortarfinga
3. Nunianneq
4. Isikkivik 

5. Najugaqarfinga
6. Illuaraqarfipput 
takornariaqarfiusoq

Cuno Jensen

1. Seqinniarfik
Sumiiffik nuannarisara, iluliarsuit ni-
kerarneri takusinnaallugit. Ukioq kaa-
jallallugu seqinniarfimmukarsinnaas-
arpunga. Misigissuseq pisartagara 
oqaasertaleruminaappoq, nipaassuaq, 
iluliarsuit nikikkiartorneri tusaasinnaallu-
git pinngortitamiilluni. Pisuttuaraangat-
ta ulluinnartarpugut. Ungasinngisaani 
naluttarfeqarpoq atorneqarsinnaasumik, 
sila kiatsillugu ornittarparput. Iluliarsuit 
portusuut qangatuut takussaajunnaarni-
kuupput.

2. Happy place
Qullissaneersumik ilaqutaqarpunga, 
tassaasoq aanaaga. Umiatsiatsinnik 
tikittarpara. Ukiorpassuit tikinnikuunagu 
2022-mi tikeqqippara. Misigissuseqarn-
aqaaq. Aanama illua ersikkunnaarnikuuvoq 
tassaarsuup immamut sisutinnikuugami-
uk. Aanaqqiikkuma illuat suli ajunngilaq. 
Ukiut tamaasa julimi tikittalernikuuarput, 
pisuttuartaqaagut takornariartarlutalu. 
Qimmeqanngimmat meeqqat toqqissil-
lutik aneertarput. Nuna qeriuaannartup 
aakkiartornerata kinguneranik qaqqat 
sisunikut takussaasarput.

3. Aavarfik
Arlaleria aavariarfiginikuuara. Ilulissaniit 
10 tiimit missaani umiatsiatsinnik an-
galasarpugut. Kingullermik tuttut 17-it 
pisarivagut. Ilaquttakka ilagisarpakka, un-
nuisarluta sapaatip akunneranut ataasia. 
Tuttutortaqaagut. Ilulissanut apuukkaan-
gatta tuttup neqai aaqqissuuttarpagut, 
siatassaliaralugit, suppiliassat allallu. 
Angajunniit ilikkarnikuuara qanoq tuttut 
aattorneqartarnersut. Ukioq kaajallallu-
gu neqaateqarnissaq pingaartittarpara. 
Niaqqumik angerlaassinikuuvunga assili-
assannik.

4. Eqi
Eqimi kooqarpoq mamartumik minguitsu-
millu aallerfigisartakkatsinnik. Kammakka 
ilaquttakkalu puisinniartarfipput. Sermer-
suaq avannarleq kujallerlu ataatsikkut 
takuneqarsinnaapput. Ataataga takornar-
ialerisuugallarmat angalaqatigisarnikoo-
qaara aasakkut. Aasaanerani ulluinnarlugu 
angalanerusarpugut. Qatanngutikka 
ilagigaangakkit unnuikkajuttarpugut, 
ilaannikkut ullut marlorsinnaasarluta. 
Meeraagallaratta sermersuaq angineru-
voq, massakkut qeqertaq mikisoq sermer-
suup eqqaaniittoq nuinikuulluni.

5. Qamuteralattarnerput
Aattartoq meeraagallaramali ataatagalu 
qatanngutikkalu tikittarnikuuarput. 
Sermersuaq anginerujussuunikuuvoq 
siornatiguminngaanniit sanilliullugu. Aq-
isserniartarfiga, 1 tiimi missaa qamutera-
lattarpugut Ilulissaniit. Kisimiikkaangama 
sivikinnerusinnaasarpoq. Nukissaninnari-
sarpara eqqissinaralugulu pinngortitaq. 
Pingaartittarpara sumiissusersiut nassar-
nissaa tamussiussassamerngillu. Sikumi 
puisit alluliai takuneqarsinnaasarput.

6. Illuararput
Aasaanerani najornerusarparput, aalisar-
luta, paarnartarlutalu. Mamarisatsinnik 
igasarpugut, ilaquttat ilagalugit nuanni-
saqatigiittarpugut. Ukiukkut aputeqarlu-
araangat qamuteralannik illuaqqiartar-
pugut. Ammassannik nammineq juunimi 
panertitsisarpugut. Siornatigut ammas-
saat kingusinnerusukkut takkuttarnikuup-
put. Silarlorujussuarnerup kingunerisaanik 
umiatsiap kisaa kittorarnikuuvoq. Sila 
eqqarsaatigissagaanni qulisimanerulerni-
kuuvoq naatsorsoruminaallisarluni allann-
gorartalernikuummat.

1. Seqinniarfik
2. Happy place 
3. Aavarfik

4. Eqi
5. Snescooter tur
6. Vores hytte



10



11

Frederikka Petersen1. Pilersuisoq
Oqaatsuniippoq Pilersuisoq. Pisiniartarpugut 
arlaannik illuaqqiaataa, nioqqutissat Ilulissani 
pigineqanngitsut pilersuisumi pisiarisarpagut. 
Nuannarisuaannarparput taanna pisiniarfik. 
Pisiniarfiup pisiassaatai soqutiginartaramik 
kalaalerpaluttarlutillu. Alakkartuaannarparput. 
Ukiut tamaasa aasakkuunerusoq ornittarpar-
put aasakkuuneruvoq. Nuna qeriuaannartup 
aakkiartornerata kingunerisaanik allannguu-
tinik maluginiaqarnikuunngilanga.

2. Aanaap ilerra
Piffissaqaleraangatta meeqqakkalu nalliut-
tuniunerusoq alakkartarparput, tussiarfigis-
arlugu. Massakkut naammagiinnartarparput 
naneruut igalaap saavanut ikillugu, aamma 
naammattarpoq. Qeqertarsuarmi aanaga 
ilaqutaqarami, taamaammat tulluartinni-
kuuarput Qeqertarsuup sioraanik ilerra kusas-
saasissasoq. Nuna qeriuaannartoq eqqarsaa-
tigissagaanni sunniutaani malugisinnaasara 
kisimi una eqqaarusunneruara aputikillerujus-
suarnikuunera, siornatigut aperujussuartarni-
kuugami. Ilerra kiviartunngikkaluarpoq.

3. Umiarsualivik
Amutsiviup nalaani tikittarfeqarpugut aala-
jangersimasumik, kammalaatitta umiatsiaanik 
tikittarpugut. Nassakkajuppagut atisassa-
maatit, nerisassamininnguit aqqutaani ner-
isassagut. Sioqqanik angerlaassinikuuvugut, 
Qeqertarsuup siorai immikkuullarissuummata 
kusanartut, aanama ilerranut ilisassanik. Nuna 
qeriuaannartup aakkiartornerata kinguneri-
saanik annerusumik malugisaqarnikuunngilan-
ga tikippiarneq ajorakku. Eqaammasarparali 
sissaq ulerujussuarnikoq.

4. Blue Cafe
Meeqqakkalu cafeertarpugut anaanama an-
gaava cafémi sulisarami. Nerisinneqartarpugut 
iluarisatsinnik. Ilaquttagut cafémi naapinneru-
sarpagut takukulanngikkaluarlugit. Sivikit-
suaqqamik najortarparput isersimaarujoorluta, 
eqqissisimaarfigilaartarlugulu. Tikeqqammer-
luni iluartarnermik eqqissisimaarfissaqarl-
uni. Nuna qeriuaannartup aakkiartornerata 
kingunerisaanik allannguutinik eqqaasassaqa-
nngilanga.

5. Arsaattarfik
Meeqqat unammiarlutik arsariartut isigin-
naariartapakka tapersersuiartuutaa. Akuttu-

galuamik tikittarpara aasakkuunerusorli. Qeqer-
tarsuaq qaammatialuit najugaqarfiginikuuarput 
angajoqqaakkalu. Arsaaffiup eqqaani sioqqat 
qernertuni aneertarpugut sisseriutaa. Qeqertar-
suup siorai immikkuullarissuugamik. Umiatsiamik 
tikittarparput. Takornariarpaaloqartarpoq. Aas-
aanerani kisimi najornerusarpara. Allannguuta-
asinnaasunik nuna qeriuaannartumut tunngatil-
lugu eqqaasassaqanngilanga.

6. Illuararput
Ataatama 2006-imi sananikuuaa. Aasakku-
unerusoq illuaqqamiittarpugut nuannisaariar-
luta, paarnatarluta, uilortarniarlutalu. Aalis-
arsimagaangamik ammassisimagaangamillu 
aamma igasarlugit. Angajoqqaakka meeqqakka-
lu ilagisarpakka, ilaannikkut kammalaatigut ilag-
isarlugit. Angajoqqaama aasaanerani weekendit 
tamangajaasa illuaraq najortarpaat. Illuaqqap 
qulaani kuuk kuussuaartarnikuuvoq illuaqqap 
nalaanut ulorianarluni angusarmagu, massakkut 
suami kuutttarpoq. Illuaraq ungaluusaqalerni-
kuuvoq.

7. Arsaattarfik
Meeqqat arsartut, ilaannikkullu nammineq 
peqatigisarpakka. Meeqqakka timersortuum-
mata piffissaq annertooq silami arsariartitsis-
arpunga peqatigisarlugillu. Aasakkut arpanneq 
meeqqat soqutigisarigamikku, silamiingaatsiar-
tarput. Nuna qeriuaannartup aakkiartornerata 
kingunerisaata malunnarneranik eqqaasassaqa-
nngilanga.

8. Timersortarfik
Timersortarfimmi meeqqat silarsuaralugit tim-
ersortut peqatigisarpakka. Kaammattugassat 
kaammattorlugit, arlaannik ajutoortoqaraangat 
ikiuuttarlunga. Angajoqqaatut akisussaaffeqa-
qataallunga. Piffissaq annertooq timersortar-
fimmiittarpunga ullup ilatsiarsua, nuannarivara 
eqqissisimanaralugulu, meeqqanut akuuneq iki-
uunneq soqutigisarigakku. Ukiuunerani piffissaq 
annertooq timersortarfimmiittarpunga. Nuna 
qeriuaannartup aakkiartornerata kingunerisaan-
ik sunniuteqarneranut maluginiarnikuunngilara.

1. Pilersuisoq
2. Bedstemors grav
3. Havn 
4. Blue Cafe

5. Foldboldbanen
6. Vores hytte
7. Fodboldbanen
8. Hallen

Inunnguaq Hansen

1. Kisartarfik / Ulussat
Piffik taanna ateqarpoq Ulussat, qa-
nga ulussanik aallerfiusarsimassasoq 
pasitsaattarpara. Piffiimmi tamarmik 
atserneqartarput. Torsukattak aasakkut 
juli augustillu akornanni ornittarparput, 
ukiivigisarparpullu imaagaangat decem-
berip tungaanut. Ukiummi kingulliit sikus-
saartalernikuugami assullu silap pissusaa 
allanngorarluni. 

“Ullut tallimat angalasinnaasarpugut qal-
eralinniarluta. Ilaannikkut ullut amerlanerit 
taakaniissinnaasarpugut.

6-7tiimit ornerusaarsinnaasarparput, 
aqquterpulli apeqqutaasarpoq.

2. Jope
Qaatuupparput pisiniarfik immikkuulla-
rissoq. Meeraallunga qaqortuliannger-
suugama pisiniarfingikulaartarparput. 
2000-ip aallartinnerani nutartinngik-
kallarami pukkitsukujuunnguuvoq. Nutaa-
jugami natia narlorsimassaaq. Inuusuttun-
ngoriartorninni natia ueriartuaarnikuuvoq. 
Iluani ammukajaakkoorneq/qummukajaak-
koorneq pisullunga misigissuseq pigisarpa-
ra. Natia taamaakkaluartoq ukiorpaalunni 
ammaannaavinnikuuvoq. Jope nutartern-
eqarmat allineqarmallu aaqqittuuseqqeri-
arluni illutaa equjartoqqilernikuuvoq.

3. Atersuarnut aqqusineq
Inuit amerlanerpaat sungiusimasarpaat 
manissutut eqqarsaatigineqarsinnaas-
oq, maanili aqqusinerpassuit nutaamik 
asfaltileraluarlugit piffissap ingerlanerani 

manikkunnaartarput itersanitsitertar-
lutillu. Immaqa taakkuukkajupput nuna 
qeriuaannartup aakkiartornerisa kinguner-
isaanik aakkiartortut. Kioskeqarnikuuvoq 
piffimmi tassani, natia malunnartumik 
uingalaarnikuuvoq nuna qeriuaannartumi 
toqqaveqarami. 2009-mi ammanikuuvoq, 
sivisunngitsumillu ammanikuullutik.

4. Katersugaasivik
Qaqutikkut isertarpara, ullaakkulli san-
eqquttuaannarpara suliartoraangama. 
Tusaqqaarakkuli nuna qeriuaannartoq 
aakkiartortoq, eqqarsartarpunga susoqas-
savamita. Katersugaasiviup tunngavia qa-
arsuunani narsaamaniugami, upernaakkut 
marranngortarlunilu tasinngortarami. Kat-
ersugaasiviup saninnguaniittoq illuaqqap 
nunataa aakkiartornerata kingunerisaanik 
kiviartorpoq. Kalaallit Nunaata ernera 
Knud Rasmussen angajoqqaavisalu illorim-
massuk pingaaruteqarpoq. Katersugar-
passuillu takananiillutik.

5. Talittarfik
Sila apeqqutaatillugu suliartortarpunga, 
sila atorsaagaangat ullaakkut avalattar-
pugut. Ukiukkut qaamaneq apeqqutaas-
arpoq. Avalattarpugut ningittakkersori-
arluta. Suliartornermi savik ukusartoq 
pingaartitarisarpara nassassallugu, ile-
qquummat amoriaannarmik saveqarneq. 
Qassutinik ningitsinermi ilaannikkut ulori-
arnarsinnaasarami, taamaammat pin-
gaaruteqarpoq savimmik misilittagaqar-
nissaq. Silaannaap allanngoriartornerata 
kingunerisaanik immap tarajuusup qaava 
imiunerulersimavoq.

1. Kisartarfik / Ulussat
2. Jope
3. Atersuarnut aqqusineq
4. Katersungaasivik
5. Talittarfik

1. Utoqqaat pisinnaanerusut inaat
Taassuma nalaani meeraallunga illuinnan-
nguaq piiartilluni utoqqaat pisinnaaneru-
sut ineqarfiliuunneqarmata, paasivarput 
aanama nuuffissarigaa. Initaaqqaarami 
ajunngilaq, ilaquttattali maluginiaqqa-
arnikuuaat nateq equjartortoq, nuna 
qeriuaannartup aakkiartornerata kin-
gunerisaanik. 1990-ikkut missaani pia-
reernikuupput. Ukiut 18-it atoreerlutik 
najugaqarfigineqarsinnaajunnaarmata 
inuerupput. Eqqaaniittoq arsaattarfeeraq 
malunnartumik aamma itersiartorpoq.

2. Aqqusineq
Aqqusinermut piujuaannartitsineq eqqar-
saatigalugu asfaltilersuineq pisarpoq, 
aqqusineq taanna malissiorfittutullusooq 
ittumik kiviartorami. Meeraagallaramali 
massakkumut, kiisa 42-nik ukioqalerpunga, 
suli taamarujussuaq ajortigaaq aqqusineq. 
Qallerneqaqqittuaannaraluarpoq iluarsiv-
issinnaanili.

3. Angerlarsimaffinga
1998-imi illutaarivarput, anaanamalu 
illutaareqqaarpaa. Angerlarsimaffigi-
uaannarpara nuukkaluaraangattaluunniit. 
Kateriffigisarparput, kinguaariit anaanan-
niit ataatsimuualaarneq atortorujussuul-
lutigu. Illorput uannut isumalerujussuuvoq, 
nipaatsuugami eqqissisimasuulluni.

“Nuna qeriuaannartoq eqqartornerani 
illup eqqaaniittoq taseq masarluusartoq, 
malunnarpoq massakkut annikilliartortoq. 
Tatsip nalaa malunnartarpoq kiviartortoq. 
Siornatigut narlorinnikoq massakkut iterse-
rujussuarsimavoq.

4. Nunianneq
Augustip qeqqata missaaniit septemberip 
tungaanukanneq paarnanik kigutaarnanil-

lu nuniakkajuppunga. Siullermik kisimi-
ittarnikuuvunga, ilaannikkut ajaaragalu. 
Sila apeqqutaatinnagu assakka atorlugit 
nuniakkusuttarpunga puussiaaraq im-
merlugu. Ukiukkut qaqillattaagassanik 
nuniaannik pilisarpunga. Paarnartarneq 
isumalerujussuuvoq, terapi nipaassuarmi, 
avatangiiseqarluni kusanartumi. Nerlerit 
timmiaaqqat qanimut takussaasarput 
aammalu puisinik qinaasilaarluni. Illoqa-
rfimmi pisut puigulaarlugit.

5. Taseraasat
Angajoqqaamma illuaraq tuniniarn-
eqartoq pisiarinikuuaat. Upernaakkut 
weekendini, aasakkut sukkulluunniit 
feriarfigisarparput. Illuaqqami pisartut 
assingiinngitsorpassuupput. Oqarasuaa-
tit angallattakkat atunngilagut. Sam-
misassat assigiinngitsut silami pisarput. 
Ammassannik panertitsisarpugut, sissami 
uillut tigoorartarpagut. Ilaquttallu siaas-
aasarpugut sissamilu naloraartarluta. 
Amerlalluta peqatigiittarpugut. Pisagut 
igaassanngorlugit toqqortarnikuuagut. 
Nammineq pujoorineq tassani ilikkarpara.

6. Sisorartarnerup silarsuaa
Issippallaannginnerani issereerluni aput to-
reeraangat sisorarfiusarpoq. Piumassuseq 
aallaaviulluni aallartittarpoq februarimiuk-
kajuppoq. ISP tassani naapittarnikuupput, 
1989-imi ilaaqqaarnikuuvunga. Angajoqqa-
akka siulersuisunut ilaasortaapput qatan-
ngutikkalu sisorartartuullutik. Ikioqatigi-
innerujussuaq taamani malunnartarpoq 
ullumikkumut sanilliullugu. Arfininngornik-
kut ullaakkumiit ullukkumut tappaviittar-
pugut. Akuleriit peqataasarput. Inuuninni 
piffik isumalerujussuuvoq.

Inunnguaq S. Jensen
1. Utoqqaat pisinnaanerusut inaat
2. Aqqusineq
3. Angerlarsimaffinga
4. Nunianneq
5. Taseraasat
6. Sisorartarnerup silarsuaa

Karen Alaufesen

1. Aalisarneq
Umiatsiamik Poca 600-mik uiga erneralu 
qaleralinniartarpugut. Taqualaartarpugut 
annikitsunik, ningittakkat baaliallu nassar-
tarlugit.

“Ullaaralaakkut amuariartarpugut, qalerallit 
Royalimut tuneriarlugit neqitsersoqqeriar-
luta avalaqqittarpugut. Nammassinermi 
neqitsersoqqeriarluta aqagumut atugassat 
piareersartarpagut. Ullut tamangajaasa 
aalisartarpugut.  

Ukiuni kingullerni qalerallit ikiliartorneri 
malunnarpoq.

2. Anaanakkuma illuat
Attumut tikikkaangatta isumagineqar-
luta ilaqutamaarluta iluarusuttarpugut. 
Anaanakkut qatanngutit soralussallu 
kateriffipput. Kinaassutsigut tamakkiisum-
ik saqqummertarput. Kalaaliminertuuttar-
pugut igaasariartarlutalu. Kalaalimerngit 
pingaartittorujussuuagut, misiginartarpoq 
suna tamarmi Attumi kalaalimerngit pis-
sarsiarisinnaallugit. Nuna qeriuaannarnikoq 
aakkiartornerata kingunerisaanik malunniu-
tinik malugisaqarnikuunngilanga.

3. Pisuttuarneq
Sukkulluunniit pisuttuartarpunga, nukiss-
anik aallerfigisarakku. Ilaannikkut ernera 
ilagalugu pisuttarpugut Sermermiunut, 
avatangiisaa, iluliarsuit, pinngortitaq nu-
kissamik tunisisarmat eqqissititsisarlunilu. 
Silap atoruminarnerani pisunnerusarpunga. 
Pisuttuarnerit tamaasa naapitaqalaar-
tuaannarpunga. Eqqarsaatit qamaniittut 

avatangiisikkalu eqqarsaatiginerusarakkit 
nuna qeriuaannartup aakkiartorneranut 
maluginiagaqarnikunngilanga.

4. Aavartarfik
Augusti aallartilaarnerani aavariartar-
pugut, ilaqutaaqqakkaluunngikkaangami 
kammagullu.

“Sorpassuit nassartarput, atortussat 
taqussallu. Sapaatip akunnerata missaani 
najortarparput suliffissagut apeqqutaallu-
tik. Assorujussuaq meeqqagullu pisuttarpu-
gut, pissanganartuaannarpoq pisulluni. Kin-
gullertigut eqallisalernikuuvugut tassani. 
Qaarsuni tuttup neqaa panertittarpagut. 

Silaannaap pissusaa eqqarsaatigigaanga-
kku, silaannaap nillernerusarnera malun-
narpoq. Aasarissuaq uulittarluta.

5. Eqalunniarneq
Meeraagallaratta maajimi ilaquttakkalu 
kuummi nissimmik eqalunniartarpugut. 
Uannut isumalerujussuuvoq, siornatigut 
umiatsiariarluta sikukkoortarnikuuvu-
gut eqalunniartarfimmut tuperiarluta, 
1km-ip missaa pisoqqaarluta. Inersi-
masunngoreeraluarluta aasaanerani 
taakunnartarpugut pujoorisuaannarlutalu, 
aasarluaraangallu aavarfigisarlugu. Mas-
sakkut inersimasunngoreerluta sikoqa-
rnerluunniit ajorpoq. Piffimmi massakkut 
suami sikoqarpoq, siornatigut siku an-
gisoorujussuusarnikuugami nunguusanni-
kuuvoq.

1. Aalisarneq
2. Anaanakkuma illuat
3. Pisuttuarneq
4. Aavartarfik
5. Eqalunniarneq

Karl Sandgreen

1. Qaarsorsuaq
Meeraallutali Qeqertaliaraangatta 
saneqquttagarput, kingornatigullu takor-
narialerisuugallarama Eqiliaassitillunga 
saneqquttagara. Qaarsorsuaq sivingas-
oq, ersarissumik ujaqqanik nakkaaviu-
sarneranik takussutissalik, meeraallunga 
maluginiartarnikuunngilara nakkaaso-
qarsimanersoq. Inersimasunngoramali 
nakkaasoqarnerata kinguneranik pujoq 
marloriarlunga naammattoorpara. Niuffi-
gissallugu nangiarnartuuvoq, nakkaaratar-
sinnaanera eqqarsaatinniittarmat aam-
malu nunat sisoortut tusarsaanerummata.

2. Katersungaasivik
Iluliarmiut tamarmik orninnikuugunarpaat. 
Uannut isumalerujussuuvoq, ilaatigummi 
silataaniippoq umiaq aanama sanaqata-
affiginikuusaa.

“Takornarialerinermik suliaqarama orni-
kulavara, ilaanni iseqateqarlunga ilaannilu 
ilisimasakka inissilaarniarlugit. Illu isumaqa-
rluartoq ajoraluartumik kiviartortoq, nuna 
qeriuaannartup kingunerisaanik. 

Toqqavia qulloorpoq, illuarannguarlu 
sanianiittoq equlluinnarsimalluni. Iserluni 
malunnartarpoq natia equngasoq.

3. Minnerup aqqutaa
Aqqusineq uannut isumalerujussuaq, tas-
sami aataqqiima Minnerup atsiunneqarfia. 
Illoqarfik mikisunnguummat aqqutissallu 
amerlanatik, tassuunaakkajuttorujus-
suuvunga. Ilulissani aqqusinerni immaqa 
akisunersaavoq. Ukiummi tamangajallu-
innaasa asfaltimik manissarneqartarpoq, 
imaaliallakkaangamili mallertutullusooq 

ilusineqqittarpoq. Masarloqarfiuvoq kloak-
killu imertaa taseqqertitsikkajuppoq.

4. Narsarsuaq
Narsarsuaq kialluunniit ukiuutillugu aqqu-
tiginikuuaa, qimussit aallartarfiat aammalu 
ukiukkut pisuttuartarfik nalinginnaaner-
paaq. Ukiukkuunerusoq aqqusaartarpara. 
Ukiunili kingullerni maluginiarsimavara 
pisuffissaasartoq allaat. Meeraagallaratta-
mi taserasaarnerunikuummat gummeqar-
nissaq pisariaqartuaannarsimavoq. Ukiuni 
qanittuni kamiinnaqarlunga naagakku 
tupigusunnikuuvunga.

5. Kingittoq
Takornarialerisuugallarama aqqutigiuaan-
narnikuuara, meeraallungali aqqutigisarpa-
ra. Orninnissaanut sila apeqqutaasarpoq. 
Aasakkuunerusoq ornittarpara, piffik taan-
na pingaaruteqartuummat. Anaanaga Illu-
miormiuugami oqaluttuuttarpaanga sumi 
pinnguartarsimanerlutik. Massakkut nuna 
qeriuaannartup aakkiartornerani inutoqqat 
piniutigisimasaat namminneerlutik nunap 
iluaniit qummut puttussuutilernikuupput.

6. Inoqarfitoqaq Sermermiut
Sermermiut uannut pingaarutilerujus-
suugami aamma suliffiga aqqutigalugu, 
ingammik aamma takornarialerisuulluni. 
Inoqarfiusimanera takussutissaqarluarpoq. 
Tassanimi nunami iviit inoqarfiusimatillugu 
naasartut piupput. Sila apeqqutaatillugu 
ornittarparput. Sammisassat apeqqutaatil-
lugit takananiikkajuppunga. Nuna qeriuaan-
nartoq aakkiartornerani nunataa qulloor-
poq sissarpiamilu nakkaasoqarluni. Kulturit 
assigiinngitsut ersariinnarmik qaleriiaallutik 
takussutissaat takuneqarsinnaapput.

1. Qaarsorsuaq 
2. Katersungaasivik
3. Minnerup aqqutaa 
4. Narsarsuaq
5. Kingittoq
6. Inoqarfitoqaq Sermermiut

Kristian Petersen

1. Qullissani illorput
Taamanikkut piorsarnikkut atortutigullu 
siuarsimasuuvoq. 1300-t missaani inoqa-
rnikuuvoq aamarutissarpassuaqarluni. 
Qullissat qimappara ukioq 1961-imi qulin-
giluanik ukioqarlunga. Inuerukkiartornikuu-
voq, 1972-imilu Qullissat matuvoq. 1950-ip 
nalaani tassaarsuaqarsimavoq, illoqarfim-
mut annerusumik kinguneqarnikuunngilaq. 
Illorpassuit sequminnikuupput, 90-ikkunni 
tassaarsuup kingorna. Massakkut peqa-
tigiiffeqalernikuummat 1987-ikkunni illor-
passuit kusatsikkiartornikuupput. Piorsar-
nissaa siunissaqarpoq.

2. Biilinik aqqartarfik Oqaatsunut, aamma 
qimussit aqqutigisarpaat
Qimmit aqqartarfiginikuuaat, aamma 
imaq ulinnganerani aqqarfigineqartarpoq 
biilinik.

“Qimussit imaq qanorikkaluaraangat aqqa-
rfigisarpaat. Massakkut tamakkua pissutsit 
oqaluttuaannanngornikuupput. 

Qanga imaq sikusarnikuugami issussuu-
mik, massakkut qaqutikkut annertunngik-
kaluamik sikusarpoq, qangatullu ikkun-
naarnikuulluni.

3. Oqaatsunut biilerneq
Ukiumi nuliaralu Ilulissaniit Oqaatsunut 
biilinik ingerlanikuuvugut utersarluta. Oqa-
luffik Zionip eqqaatigut aqqarluta sikukkut 
ingerlaarnikuuvugut. Siku issusoorsuu-
sarnikuugami manissuullunilu aqqutigi-
uminartarpoq. 15 minutsit missaannaani 

ingerlavugut. 1987-ip nalaani pivoq. Kin-
gorna sikulaartaraluarpoq kisianni sikorpi-
assaarnikuuvoq. Massakkut umiatsiamik 
Oqaatsunukartarpugut. Ukiukkullu imaq 
sikusimagaangat qamuteralannik ikaar-
toqarsinnaasarluni.

4. Ukiukkut qilaluarniarneq
Imaq Diskop tungaanut sikusarallarmat 
qimmillit aalisartullu sassisarpugut. Nam-
mineq qimmigut atorlugit qimussertarpu-
gut tupermik ikumasartunillu nassarluta. 
Ilaannikkut unnuisarpugut, pisaqarluar-
simagaangattalu ulluinnartarlugu. Aal-
laasinik piniartarpugut, pisaqarsimanermi 
qimmit atorlugit qaqinneqartarput. Tupil-
iortarpugut qamutit marluk sanileriiseriar-
lugit. Kingorna biilinik aamma sassiartut 
orninnikuuagut. 2000-ip missaaniit siku 
allanngornikooqaaq, sikussaarnikuuvoq 
siullermituut.

5. Qimussimik aalisariarneq
Inuusuttuaraagallarama qimussimik aalis-
ariarfigisarparput. Inuusuttut utoqqaallu 
peqatigisarpagut, utoqqarnillu pinialun-
nermik ilinniartinneqartarpugut. Qaleralin-
niartilluta ullup ilatsiarsua siku putuniar-
sarisarparput. Fabrikkimut tunisarpagut 
uagutsinnullu nerisassaqartittarluta. 
Assorsuaq nukimmik tunisisarpoq qim-
minut atassuteqarluarneq. Sermersuup 
nungukkiartupiloorsimanera malunnarpoq. 
Sermeq ilorpaallannikuuvoq assorujussuaq 
iluliarujussuillu millinikuupput. Taamani 
qamuteralaqanngilaq.

1. Qullissani illorput
2. Biilinik aqqartarfik Oqaatsunut, 
aamma qimussit aqqutigisarpaat
3. Oqaatsunut biilerneq
4. Ukiukkut qilaluarniarneq
5. Qimussimik aalisariarneq

Marianne Steffani
1. Piniarneq
Aasakkut piniangassat assigiingittut 
piniartarpagut, soorlu puisit niisallu. 
Qerititsivimmut toqqortarpagut ukiumut 
qaqillattaagassanngorlugit. Niisaap mattai 
nalliuttorsiornermi qaqinnerusarpagut. 
Ulluinnarlugu piffimmiittarpugut. Taqussat 
imeruersaatillu pingaartittuaannarpagut, 
umiatsiami sikkerhedsudtyriuteqareeratta. 
Ilaquttakkalu angalakkajuppunga, ilaan-
nikkut aappara ilangisarlugu. Piffik uannut 
isumaqarujussuartarpoq, angalangaatsiar-
simatillunga tarnigissutut misigisarama.

2. Qajaasaarfik
Tikillugu qajaasalissuaq. Aasakkut umiat-
siatsinnik gummibådelerluta ornittarpar-
put. 1,5 tiimi missaa taakunnartarpugut, 
utimullu puisinniaqqaartarpugut. Assatsin-
nik pilutaajartarpagut, puussaanut iliorarl-
ugit. Panertittarpagut ukioq naallugu tiinut 
nerisassanullu atortarpangut. 

“Pilutartaasa milliartorneri silap allanngori-
artorneranut takussutissatut taasinnaavak-
ka. 

Bagepapir-mut siaartillugit stuetempera-
turimiitillugit panertittarpagut.

3. Pilineq
Pujoorisarpugut najoraagatsigu, aasaaner-
ani julip naaneraniit august ilanngutilaarlu-
gu najortarparput. Eqaluit pujoortarpagut, 
apeqqutaallutik angissussai ullut pingasut 
pilisinnaasarpugut. Nammineq qasser-
soriarluta taratsersoriarlugit pujoorlugit. 
Ilaqutariiulluta umiatsitsinnik taakunga 
angalasarpugut. Taqussat, imeruersaatillu 
apeqqutaallutik atisassamaatit nassareer-
lungit unnuiniarnerluta aalajangertarpar-
put. Pilisagut ukiumut toqqortariasarpagut 
nalliuttunilu pilliuteqartarluta.

4. Arpaffik
Upernariartorneraniit arpattarpunga, 
soraareernerma kingornaanerusoq ar-

pattarpunga ullaakkuunngitsoq. Tygge-
gummiuteqartuaannarpunga qilannave-
eqqutitut. Pingaaruteqartutut aqqut 
taasinnaanngilara allanik periarfissaqa-
rmat. Kisianni biilikittarnera iluartaqaaq 
inukisaartarmat. Kisima arpattarpunga. 
Aqquserngit kiviartorput, ukiummi tamaa-
sa immaqa asfaldterisarput. Aqquserngit 
kiviartorneri sukkasarnermik takanani. 
Takorloorsinnaavara siunissami sukkaneru-
sumik aqqusineq kiviartussasoq.

5. Blå rute
Aasakkut pisuttuarfingisarpara sukkalaar-
tumik pisuffigalugu. Aasakkuinnaq pisuf-
figisarpara. Ilangisaqartuaannarpunga 
ersilaartarama. Imeruersaatinik tamuss-
iussassamininnguanillu nassartarpunga. 
Qoororsuarmiit aallartittarpunga, isikkivia 
nuannarisarakku nuiartorlugu. Pilluarnar-
ersuaartarpara, takusinnaasarakku qanoq 
pinngortitarput kusanartiginersoq. Ser-
mermiukkut utertarpunga. Isikkivimmut 
nuiartornermi maluginiarnikuuara iluliar-
suit pukkiliartuinnartut.

6. Akinnaq
Februar-April akinnamukartarpunga qa-
sujaallisarlunga. Siumut utimullu 2 tiimit 
missaaniittarput. Ilangisaqarnerusarpun-
ga, imeruersaat chokoladebailu nassar-
tarpakka. Uannut pingaaruteqarpoq 
pinngortitamiinneq illoqarfimmiiginnarani 
silaannarissumiilluni. Maluginikuuara 
aputilliartuinnavinnera. Akulikittumik 
taakunnarsinaasarpunga, aamma sila 
apeqqutaatilaartarpara. Silagissimatillugu 
qimusserpassuit naapitassaasarput, inuit 
aamma pisuttuarfingisaramikku naapitas-
saqartuaannarpoq.

1. Piniarneq 
2. Qajaasartarfik
3. Pilineq
4. Arpaffik
5. Blå rute
6. Akinnaq

Ole Peter Hansen

1. Ilinniarnertuunngorfiga
Katillugu ukiut tallimat missaani Qaqor-
tumi GU-rnikuuvunga. 2020-mi Aasian-
ni aallartikkaluariarlunga Qaqortumut 
nuunnikuuvunga. Bærbarip nassarnis-
saa pingaartittuaannarpara. 2025-mi 
ilinniarnertuunngorpunga. Uannut pin-
gaarutilerujussuuvoq Qaqortoq, siunis-
samummi ammaassisuuvoq. Atuarfiup 
eqqaaniipput ujaqqat ilerrillu. Takuneqar-
sinnaapput ilerrit morsukkiartuinnaavittut.

2. Pernaqqaarfiga
Atuanngiffeqarnerup nalaani angajoqqa-
akkalu puisinniartarnikuuvugut nammineq 
umiatsiakutsinnik. Sivisuumik angalasin-
naasarpugut nalunaaqutaq kaajallapa-
jaarlugu. Puisit kisiisa piniartarpagut 
nammineq aallaasitsinnik.

“Sikup qaavanut illuaqqalluunniit ataanut 
pilakkiartarpugut. Amia niaqualu qimaan-
nartarpagut. Sassumap arnaanut qujaniar-
luta puisip suaa immamut igittarparput.

Puisimik nutaartuuttarpugut, aammali 
toqqorsisarpugut ulluni nalliuttuni nerisas-
satsinnik.

3. Akinnaq
Qaqeqqaarpara qimussinik, takorluukkallu 
siunissamut eqqarsaatit puttussuupput. 
Ilulissat illoqarfianiik Akinnaq qaqinissaa-
nut 30 minutsit missiliorpai.

“Qimusserneq kinaassutsitsinnut ilaavoq. 
Ukiuunerani aputeqartilluartillugu Akinnaq 
orninneqarsinnaavoq.

Qimusseriaaseq assigiinngitsutigut ators-
innaasoq paasivara. Soorlu qimusserluni 
piniariartoqarsinnaasoq qimussiinnanngik-
kaluarluni.

4. Aavarneq
Tuttut piniarneqarsinnaaleraangata Nas-
suttooq ornittarparput. Ilulissaniit nas-
suttuumut ullut pingasut angalasarpugut 
unnuinerit ilanngullugit. 

“Nassartarpugut atortut assigiinngitsut. 
Piniartarpagummi tuttut, umimmaat, 
ukallit teriannissallu. Tuttuli pingaarner-
paatittarparput. Ukallinik takugaangatta 
pisaqartarpugut nerisassatsinnik. 

Tuttut aattoreeraangatsigit nammallugit 
isorartoorujussuusinnaasumik assartor-
tarpagut. Ullaamiit unnummut uiarterluta 
apuunniartarpugut, soorlu nalunaaqutaq 
7:00-mit 22:00-mut.

5. Illuararput
Aanama aatamalu illuarakorivaat Hansen-
nikkut qitornaasa kingornussaat. Aasakkut 
taakunnarnerusarpunga inuiattut ullorsi-
ornitsinni. Aamma pilattarfigisarparput. 
Ilaqutattat umiatsiaat atorlugit taakun-
nakkajuppugut. Suliagut assigiinngillat, 
inukkerisarpugut silamilu sammisaqartar-
luta gummibådimilluunniit sukkaniuulluta. 
Uannut kinaassutsinnut pingaartorujus-
suuvoq, aalisartut piniartut akornanni 
peroriartornikuugama.

1. Ilinniarnertuunngorfiga 
2. Pernaqqaarfiga
3. Akinnaq
4. Aavarneq
5. Illuararput

Eqqaamasanik 
pilersitseqatigiinneq

Places.nu
Places.nu tassaavoq takuniaasunut akuutitsilluni 
qarasaasiaq atorlugu nunap assiinik saqqummiussis-
arfik, taannalu suliniutip ingerlanneqarnerata nalaani 

Kangiata Illorsua - Ilulissat Isfjordscenter
Ilulissat Kangiata, WHO-p nunarsuarmiut 
eriagisassaasa allattorsimaffianiittup, qani-
gisaaniippoq Kangiata Illorsua / Ilulissat Isfjord-
scenter, taanna kulturikkut naapittarfiullunilu 
Kalaallit Nunaanni avatangiisip allanngoriar-
torneranut paasinninnissamut isaariatut ippoq.

Suliniutip ingerlanneqarneranut illorsuaq taan-
na qitiusumik aqqutissiuisuusimavoq, immiussil-
luni apersuiffittut, nutserinikkut, najugarisami 
ataqatigiissaariffittut najugaqartunullu aallus-
sivittut. Mapping Memories / Nunap assinga 
atorlugu eqqaamasat isumassarsiareqqaarnera 
pilerpoq Kangiata Illorsuani sulisunik oqaloqate-
qartarnikkut, tassanimi paasineqarpoq Kalaallit 
Nunaanni nunap ilusia pillugu ileqqutoqqallu pil-
lugit oqaluttuat sumiiffiillu kulturikkut eriagis-
assat nalunaarsorneqarnissaat tammatsaalior-
niarlugit qanoq nukingernatigilersimasoq.

Mapping Memories / Nunap assinga atorlugu 
eqqaamasat, nunaqarfiit illoqarfiillu, kulturik-
kut ilisimatusartut oqaluttuartullu akornan-
ni suleqatigiiffiusup Issittoq tamakkerlugu 
ilisimatuutut misissuisartut, kulturikkut sulliviit, 
najugaqarfiit oqaluttuartullu ataqatigiiler-
sippai. Taakku suleqatigiillutik silap pissusiata 

allangornerata malitsigisaanik nunap ilusiata allan-
ngoriartornera piinnarnangu, aamma eqqaamasat 
kinaassutsimut tunngasut inooriaaserlu tassannga 
aallaaveqartoq qanoq sunnerneqarsimanersut misis-
sorpaat.

Suliniutip isumassarsiaq nalinginnaasoq, taamaattoq 
pingaaruteqartoq toqqammavigaa: sumiiffiit inis-
sisimaffiinnaanngillat. Ilisimasanut, eqqaamasanut 
atassuteqartutullu misiginermut attuumassuteqartu-
upput. Nunap ilusia allanngoraangat, kulturikkut inu-
ullu ilorpiakkut inuuneranut attuumassutillit aamma 
aarlerinartorsiulersarput.

Nordregio
Nordregio tassaavoq Nunani Avannarlerni ilisimatu-
sarnermut instituti, nunat immikkoortuinut pis-
sutsinut, pilersaarusiornermut politikikkullu tunn-
gassutilinnut Nunani Avannarlerni tamani Issittumilu 
suliaqarfeqartoq. Uani Nordregiop suliassaa tassaas-
arpoq suliniummi ilisimasat paasiuminartunngorlugit 
saqqummiuttarnissaat qulakkiissallugu, ilaatigut 
saqqummersitaq quppersagartaalu aqqutigalugit 
siammasinnerusumullu tamanut apuuunneqarnissaat 
aamma aqqutissiussallugu. Silap pissusia, kulturikkut 
kingornussarisat, nunap assiliorneq oqaluttuallu ata-
atsimoortillugit suliarinerisigut Nordregiop anguniar-
paa Issittumi allannguutit malunniukkiartortut pillugit 
suliniuterput avammut nittarsassallugu, nalunaar-
sukkat katersorsimasat kisiisa pinnagit, aamma 
sumiiffinni inuit najugaqartarsimasut misilittagaat 
eqqaamasaallu aqqutigalugit.

Stefansson Arctic Institute Akureyrip 
Ilisimatusarfianittoq 
Stefansson Arctic Institute Íslandimiittoq ilisimatuunut 
misissuisarfiuvoq Issittumi inuiaqatigiinnut, avatangiisinut 
najugaqarfinnullu tunngassutilinnut immikkut ilisimasalik. 
Mapping Memories / Nunap assinga atorlugu eqqaama-
sanut saqqummersitatut eqqarsaatigalugu, instituti Issit-
tumi piujuartitsinermut, kulturikkut kingornussat pillugit 
najugaqarfinnilu ilisimatuutut misissueriaatsit immikkut 
ilisimasaqarfigisatik atorlugit ikiuuttarsimapput. 

Suliniutitta annermik siunertarisaa, najugarisami nunallu 
inoqqaavisa ilisimasaasa silap pissusia pillugu ilisimatu-
sarnerup Issittumilu politikikkut tunngasunik oqallinnernut 
ataqatigiilersinnissaannik siunertaqartoq, institutimit 
taassumannga tapersersorneqarpoq.

Akureyrimi Ilisimatusarfik
Ilisimatusarfiup Issittumi pissutsinut ilisimatusarneq, 
avatangiisit pillugit allanngoriartorneq ilisimatuutullu 
misissuinerit fagit assigiinngitsut akimorlugit suleqatigiin-
nermik imaqartoq atorlugu ingerlatsiviuvoq.

Issittumi najugaqartut ulluinnarni inuunerminni kulturik-
kullu kingornussassiat eqqarsaatigalugit silap pissusiata 
allanngoriartornera pissutigalugu qanoq sunnerneqa-
rtarnersut pillugit ilisimatuussutsikkut misissuinerit, 
tamakkulu pillugit taartigeeqatigiittarnerit suliniuterput 
aqqutigalugu ilisimatusarfik taanna tapersersortaavoq.

Ilisimatuutut misissuisartut, inuusuttut 
peqataasut najugarisamilu ilanngutassiortut
Suliniummut pingaarnerpaatut inissisimaffeqartuusut 
tassaapput eqqaamasaminnik misilittakkaminnillu oqalut-
tuartortavut.
Inuusuttut ikiorsiullugit utoqqaat nunaqqataallu aper-
sorneqarsimapput nunap assiliorneranni peqatigalugit 
nalunaarsueqatigisarlugit. Kinguaariinnik taamatut akule-
riisitsilluni suleqateqartitsinikkut kinguaariit tullissaannut 
ingerlatitseqqiineq qulakkeerneqarpoq, aammalu silap 
pissusisata allanngoriartornera pissutigalugu sumiiffinni 
aarlerinaatit suunersut pillugit ilisimasat tammatsaaliorn-
eqarlutik.

NAPA – Nunani Avannarlerni Piorsarsimassutsikkut 
Attaveqaat Kalaallit Nunaanniittoq
Mapping Memories / Nunap assinga atorlugu eqqa-
amasat aamma NAPA-mit tapersersorneqarpoq 
Nunat Avannarliit Issittumut Tapiisarfiat aqqutigalugu. 
NAPA-mi sulissutigineqarpoq Nunani Avannarlerni Issit-
tumilu kulturikkut suleqatigiinneq, ilisimasanik taartige-
eqatigiinneq najugaqarfinnilu assigiinngitsuni suliniutit 
assigiinngitsut aqqutigalugit pilersitsiortorneq.

Inuusuttut akuutinnissat, Issittormiut isiginnittaasiat 
kulturikkullu pinertussuseq pillugu suliniutinut tapersi-
isarnermigut NAPA suleqatigiissitsisarpoq najugaqa-
rfinnut nukittorsaanissaq siunertaralugu Issittormiullu 
Nunani Avannarlerni nipaasa tusarneqarnerunissaat 
qulakkeerniarlugu.

Nunat Avannarliit Issittumut Tapiisarfiata Issittumi 
najugaqarfinni piujuartitsineq siuarsarniarlugu, nun-
aqqatigiikkaallu pinartoqartillugu aniguiniallaqqissun-
ngornissaat aqqutissiorniarlugu suliniuteqartartunut 
tapersiisarpoq. Mapping Memories / Nunap assinga 
atorlugu eqqaamasat tungaanit taamatut tapersern-
eqarnerput oqaluttuat, kulturikkut kingornussassiat 
silallu pissusia pillugu ilisimatusarneq pillugu saqqum-
mersitsisinnaanitsinnut aammalumi qarasaasiat 
atorlugit nunat assiliornissamut kinguaariillu tulleriiaat 
suleqatigiittalernissaannut tapersiisarnermigut aqqu-
tissiusimavoq.

Vestlandsforsking / Vestlandimi 
ilisimatuussutsikkut misissuineq
Vestlandsforsking (Norgep Kitaani ilisimatuussutsikkut 
misissuisarnermut instituti) tassaavoq ilisimatuus-
sutsikkut misissuisarfik namminersortoq Norgemiittoq, 
tassani sammineqartarput silap pissusiata allann-
gorneranut naleqqussartarnermut tunngasut, piujuar-
titsineq aammalu nunap immikkoortortaanni ineriar-
tortitsineq.

Mapping Memories / Nunap assinga atorlugu eqqa-
amasat eqqarsaatigalugu Vestlandsforskingermiut 
avatangiisit allanngoriartornerata sunniutai, silap 
pissusiata sunniisarnera Issittormiullu pinertussusianut 
tunngasut pillugit ilisimasatik atorlugit ikiuuttarsimap-
put, tamaanalu aqqutigalugu oqaluttuat najugarisami 
katersaasimasut naleqqussartarneq pillugu oqallinner-
mut siunissamilu pilersaarusiortarnermut tunngassuti-
linnut tapertariisinneqarput.

Saqqummersitami oqaluttuat saqqummiunneqartut 
Kalaallit Nunaanni Issittumilu ulluinnarni inuunermi mis-
igisimasanut, kulturikkut pissutsinik nangeqqiinissamut 
najugarisamullu attuumassuteqarnermut tunngassute-
qartuupput.

tamaakkiisumik atortorineqarsimavoq. Nunanik ilisimat-
uup (geograf) aamma nunamik assiliortartuusup Levi 
Westerveldip ineriartortitaraa, saqqummiussivik taanna 
atorlugu oqaluttuat, assiliivimmik assilisat eqqaamasal-
lu imminnut ataqatigiisinneqarput nunallu assinganut 
toqqaannartumik sumiiffiinut inissititerneqarsimasarlutik. 

Saqqummiussiviup oqaluttuat geografilu tapertariisillugit 
Issittoq tamakkerlugu nunap ilusii, eqqaamasat nammin-
erlu inuttut misilittakkat toqqorsivittut uummaarissutut 
ilersippai. 

